
Embassy of the United States of America 
Manila, Philippines 

 
 

MAHALAGANG PAALALA: 
 
Maari ka nang mag-iskedyul ng visa interview at ang sumusunod na patnubay ay makatutulong sa paghahanda mo para sa 

takdang araw ng interview. 

 

HAKBANG 1. Kumpletuhin ang DS-260 sa https://ceac.state.gov/ceac sa pamamagitan ng mga sumusunod na tagubilin. 

Magpatuloy sa Hakbang 2 kapag naipasa mo na ang DS-260 sa National Visa Center (NVC). 

 

 Kinakailangan mong makuha ang Invoice ID Number at ang Beneficiary ID Number ng bawat aplikante mula sa 

pahinang “Notice to Applicant” na matatagpuan sa appointment letter. 

 

 Kung walang appointment letter, ang Invoice ID at mga Beneficiary ID Numbers ay maari ring matagpuan sa 

Immigrant Visa Application Processing Fee Bill Invoice na natanggap mo o ng petisyuner bago magbayad ng IV 

fees sa NVC. Maari ring makuha ang Invoice ID Number mula sa NVC kung sakaling wala ang Fee Bill Invoice 

sa iyo o sa petisyuner. 

 

 Frequently Asked Questions (FAQs) - Ang mga sagot sa mga karaniwang katanungan ay matatagpuan sa DS-260 

FAQs and Online Immigrant Visa Forms. 

 

Kumpletuhin ang Online Immigrant Visa Application and Registration (DS-260) at Choice of Address and Agent (DS-

261) sa https://travel.state.gov/content/visas/en/forms/online-immigrant-visa-forms.html. 

 

PAALALA: Kapag ang petisyon ay hindi dumaan sa National Visa Center (NVC), halimbawa ito ay isinumite sa ibang 

bansa, ang Invoice ID Number na gagamitin ay ang araw ng kapanganakan (YYYYMMDD) ng principal na aplikante. 

 

HAKBANG 2. I-print ang DS-260 Confirmation Page (ang pahinang may barcode). 

 

HAKBANG 3. Pumunta sa http://www.ustraveldocs.com/ph o tumawag sa Manila’s Visa Information and Appointment 

Service Center at sundin ang mga hakbang sa paggawa ng profile at pagiskedyul ng appointment. 

 

 

Ang mga numero ng Manila’s Visa Information and Appointment Service Center ay (632) 976-8500, (632) 976-8501 o 

(632) 976-8502, bukas mula Lunes hanggang Biyernes 8:00 a.m. to 8:00 p.m. Philippine Standard Time. Ang mga 

aplikante, ahente at petisyuner na nasa Estados Unidos ay maaring tumawag sa (703) 520-2235, sa katumbas na 

Eastern Standard Time (EST) na oras ng operasyon. 

 

 

HAKBANG 4. Ang hindi pagrerehistro ng address na padalahan bago ang araw ng iyong appointment ay maaring 

magresulta sa pagkaantala ng pagpapadala ng iyong passport at visa. 

 

Para magrehistro, i-click ang link na “Select Document Delivery Address” na matatagpuan sa ilalim ng seksyong 

Immigrant Visas sa website. Susunod, i-click ang naaangkop na link para mairehistro ang address na padalahan sa unang 

pagkakataon o kaya naman ay para baguhin ang kasalukuyang nakarehistrong address na padalahan. 

 

Kung may mga katanungan ukol sa paraan ng pagrehistro ng address na padalahan, marapat na tawagan ang mga 

nabanggit na numero. 

 

https://ceac.state.gov/ceac
https://travel.state.gov/content/visas/en/forms/online-immigrant-visa-forms.html
http://www.ustraveldocs.com/ph

PAALALA: Mariing sundin ang lahat ng hakbang sa pagiskedyul ng interview para maiwasan ang anumang 

pagkaantala sa pagproproseso ng visa. 

 

Ang bawat aplikante, anumang edad, ay kinakailangan ng magkakahiwalay na visa. 

 

Sundin lamang ang Hakbang 3 (Pagiskedyul ng Visa Interview) kung sa umpisa ay alam ninyo na kayo ay hindi 

makararating sa inyong interbyu, o kung kayo ay pumalya sa inyong iskedyul para sa interbyu.   

 

HAKBANG 5. Kailangang dalhin ang LAHAT NG ORIHINAL NA DOKUMENTO sa inyong interbyu. Ang 

kakulangan sa dokumento ay magiging dahilan para hindi kayo mabigyan ng visa. 

 

 PASAPORTE. Kailangang may bisa na hindi kukulangin sa anim (6) na buwan. Maaaring humingi ng 

appointment sa pamamagitan ng pag-log on sa www.passport.com.ph o pagtawag sa (632) 737-1000. Ang DFA 

website ay http://www.dfa.gov.ph.     

 

 LARAWAN PARA SA VISA. Kailangang magdala ng tatlong (3) larawang may kulay; dalawa para sa visa at 

ang isa ay para sa medical report. Para sa detalye, bisitahin ang website sa: 

http://travel.state.gov/content/visas/english/general/photos.html. 

 

 IMMIGRANT VISA ELECTRONIC APPLICATION (DS-260). Kumpletuhin ang DS-260 online form sa 

https://ceac.state.gov/ceac, at i-print ang Confirmation Page na naglalaman ng barcode information na siyang 

dadalhin sa visa interview. 

 

 RESULTA NG MEDIKAL. Kailangang dalhin ang resulta ng pagsusuring-medikal mula sa St. Luke’s Medical 

Center Extension. Sumangguni sa instruksyon sa www.slec.ph  hinggil sa proses ng pagsusuring medikal. 

 ULAT PULISYA (NBI Clearance). Ang mga aplikanteng labing-anim (16) na taong gulang at pataas ay 

nangangailangan ng Record Clearance (for travel abroad purposes) mula sa National Bureau of Investigation 

(NBI). Kailangang ito para sa pangalang ginagamit sa kasalukuyan, pangalan sa birth certificate, pangalan sa 

pagkadalaga (sa mga babaeng may-asawa), mga alyases o palayaw, at lahat ng mga pangalang ginamit kabilang 

na ang mga iba’t-ibang pagkabaybay sa pangalan o mga pangalang ito. Kung may notasyon o nakasaad na “No 

criminal record” o “No pending case”, kailangan ang opisyal na sulat ng paliwanag mula sa NBI.  Para sa 

layuning pang-imigrasyon, ang NBI clearance ay may bisa lamang na isang taon mula ng ito ay ipagkaloob. Ang 

website ng NBI ay http://www.nbi.gov.ph. 

 
a) POLICE CERTIFICATE NG IBANG BANSA: Ang mga aplikanteng labing-anim (16) na taong gulang at 

pataas ay kailangang magbigay ng police certificate galing sa ibang bansa kung saan sila ay nanirahan ng 

isang (1) taon o higit pa pagkaraan ng kanilang ika-labing anim (16) na kaarawan. Gaya ng NBI Clearance, 

kailangang nakasaad sa police certificate ang pangalang ginagamit sa kasalukuyan, pangalan sa birth 

certificate, pangalan sa pagkadalaga (sa mga babaeng may-asawa), mga alyases o palayaw, at lahat ng mga 

pangalang ginamit kabilang na ang mga iba’t-ibang pagkabaybay sa pangalan o mga pangalang ito. Ang 

impormasyon sa pagkuha ng police certificate ay matatagpuan sa website ng State Department sa 

http://travel.state.gov/content/visas/english/fees/reciprocity-by-country.html.   
 

b) MGA REKORD GALING SA HUKUMAN O TUNGKOL SA PAGKABILANGGO:  Ang mga aplikanteng 

hinuli, isinakdal o hinatulan dahil sa krimen ay kinakailangang magdala ng mga kopya o salin tungkol sa 

krimen o paglabag sa batas.   
 

c) REKORD SA MILITAR O PAGKA-PULIS: Ang mga aplikanteng nanungkulan sa militar o pulisya ay 

kinakailangang magdala ng pinagtibay na kopya ng talaan o rekord sa militar o pagka-pulis.   

 

http://www.passport.com.ph/
http://www.dfa.gov.ph/
http://travel.state.gov/content/visas/english/general/photos.html
https://ceac.state.gov/ceac
http://www.slec.ph/
http://www.nbi.gov.ph/
http://travel.state.gov/content/visas/english/fees/reciprocity-by-country.html

 BAYAD SA VISA. Ang bayad sa aplikasyon ay maaaring bayaran sa consular cashier ng Embahada sa araw ng 

inyong interbyu sa pamamagitan ng cash, traveler’s check, U.S. Postal Money Order o mga pangunahing credit 

card kung hind pa nabayaran sa National Visa Center sa U.S. Maaaring bayaran sa katumbas na halaga sa piso 

ang immigrant visa fees sa kasalukuyang halaga ng palitang umiiral sa Embahada. Ang bawat aplikante, bata man 

o matanda, ay bukod ang bayad sa isa’t isa. Hindi na maaaring isauli ang ibinayad para sa mga aplikasyong 

nagawaran na ng pormal na pagsusuri.   

 

 BIRTH CERTIFICATE. Ang inyong birth certificate ay kailangang galing sa Philippine Statistics Authority 

(PSA), dating NSO, at nakaimprenta sa PSA security paper (hindi galing sa Local Civil Registry Office). Ito ay 

kailangan para sa pangunahing aplikante, kapamilya (derivatives) at mga petisyoner na ipinanganak sa Pilipinas. 

Tumawag sa PSA Information Center sa (632) 737-1111 o bisitahin ang kanilang website sa 

http://www.census.gov.ph kung may mga katanungan tungkol sa pagkuha ng birth certificate. Kung ang PSA ay 

walang maibigay na kopya, kumuha ng pahayag o kasulatan galing sa PSA hinggil sa kawalan ng kopya nito. 

Kumuha at dalhin ang birth certificate galing sa lokal na rehistro sa bayan kung saan kayo ipinanganak.   

 

 MARRIAGE CERTIFICATE (kung angkop). Kung ang kasal ay ginanap sa Pilipinas, ang marriage certificate 

ay kailangang galing sa PSA at nakalimbag sa PSA security paper (hindi galing sa Local Civil Registry Office). 

Tumawag sa PSA Information Center sa (632) 737-1111 o bisitahin ang kanilang website sa 

http://www.census.gov.ph kung may mga katanungan tungkol sa pagkuha ng marriage certificate.   

 

 CERTIFICATE OF NO MARRIAGE RECORD (kung angkop). Kailangang magbigay ng CENOMAR 

galing sa PSA at nakalimbag sa PSA security paper kung ikaw ay hindi kailanman nagpakasal o kaya’y ayon sa 

rekomendasyon ng consular officer. Tumawag sa PSA Information Center sa (632) 737-1111 o bisitahin ang 

kanilang website sa http://www.census.gov.ph kung may mga katanungan tungkol sa pagkuha ng CENOMAR. 

 KATIBAYAN NG PAGPAPAWALANG-BISA SA DATING KASAL. Kailangang magbigay ng 

dokumentong magpapatunay ng pagpapawalang-bisa sa dati o naunang kasal (halimbawa, annulment decree o 

death certificate galing sa PSA at nakalimbag sa PSA security paper, divorce decree sa ibang bansa, o death 

certificate sa ibang bansa).  

 

 KATIBAYAN NG RELASYON. Mariin naming inirerekomenda na magdala ng malawak na documentary 

evidence ng relasyon sa pagitan ng petisyuner at ng pangunahing benepisyaryo at sa pagitan ng pangunahing 

benepisyaryo at mga deribatibang benepisyaryo. Ang kawalan nito ay maaring magresulta sa pagkaantala sa 

pagproseso ng visa. Ang ilang halimbawa ay mga larawan (bago at luma) na nagpapakita ng pagsasama ng 

dalawang panig, sulat, rekord ng tawag sa telepono at kard na pagbati. 

 

KATIBAYAN NG SUPORTANG PINANSIYAL. Kailangang magbigay ng katibayang kayo ay hindi magiging pabigat 

sa mga taong namumuwis sa United States para sa inyong suportang pang-pinansiyal.   

 

 Form I-864 Affidavit of Support para sa mga aplikante na nasa kategoryang “IR,” “F,”  ibang  uri ng “E” visa, 

at following-to-join sa kategoryang “E”, kasama ang kopya ng U.S. federal income tax return (Form 1040) at 

wage statements (Form W-2s) ng sponsor. Ang petisyoner ay kinakailangang magbigay ng Affidavit of Support 

kahit wala siyang kinikita at kahit ang Affidavit of Support ng joint sponsor ay may kakayahang tustusan ang 

inyong kabuhayan sa U.S.  

       

I-download ang Form I-864 sa http://www.uscis.gov/portal/site/uscis.    

 

 Form I-864EZ Affidavit of Support.  Maaaring gamitin ng sponsor ang mas maigsing Form I-864EZ sa halip na 

Form I-864 kung ang lahat sa mga sumusunod ay angkop:  

 

 

 

http://www.census.gov.ph/
http://www.census.gov.ph/
http://www.census.gov.ph/
http://www.uscis.gov/portal/site/uscis

- Ang sponsor ay ang petisyoner;  

- Hindi kailangan ang joint sponsor o Form I-864A;  

- Ang Affidavit of Support ay para sa isang tao lamang;  

- Ang kakayahan ng sponsor ay batay lamang sa kanyang sariling kinikita at hindi batay sa kanyang mga 

ari-arian; at  

- Lahat ng kinikita ng sponsor ay nakasaad sa kanyang Form W-2  

 

I-download ang Form I-864EZ sa http://www.uscis.gov/portal/site/uscis.   

 

 Form I-864W Exemption para sa mga kategoryang hindi nangangailangan ng Form I-864:  

 

- Mga aplikanteng nakabuo ng apatnapung (40) quarters ng trabaho sa Estados Unidos at ito ay saklaw ng 

Social Security Act;  

- Mga anak ng U.S. citizen na wala pang labing-walong (18) taong gulang na maaaring 

makakuha ng U.S. citizenship pagpasok sa Estados Unidos;  

- Mga balo ng mga U.S. citizen (self-petitioning); o 

- Mga asawa at anak na naging biktima ng pang-aabuso o sobrang kalupitan ng U.S.  

citizen o permanent resident (self-petitioning).   

 

I-download ang Form I-864W sa http://www.uscis.gov/portal/site/uscis.   

 

 Form I-134 Affidavit of Support para sa mga aplikanteng returning resident (SB-1). Ang sponsor ay 

kinakailangang magbigay, kasama ng Form I-134, ng kopya ng kanyang pinakahuling U.S. federal income tax 

return (Form 1040) at wage statements (Form W-2’s).  

 

       I-download ang Form I-134 sa http://www.uscis.gov/portal/site/uscis.     

 

 Ang pagpapatibay sa job offer at alok na sahod para sa mga aplikanteng sakop ng  kategoryang employment-

based ay kailangang nasa stationery ng kompanya at ito ay hindi lipas sa isang taon sa oras ng aplikasyon sa visa.  

 

Ang Affidavit of Support ay nararapat na isumite nang may orihinal na lagda.  

 

BISA. Sa kabuuan, ang immigrant visa ay may bisang anim (6) na buwan magmula sa araw ng pagkakaloob, maliban 

kung ang itinakdang bisa nito ay kulang sa anim (6) na buwan dahil sa medikal at iba pang kabawalan 

 

BISA NG APLIKASYON. Ayon sa Section 203(g) ng Immigration and Nationality Act (INA) at ang mga susog nito, ang 

mga nagnanais na pirmihang manirahan sa Estados Unidos ay kinakailangang pagsikapang isakatuparan ang kanilang 

aplikasyon sa immigrant visa sa loob ng isang (1) taon mula ng sila ay opisyal na sabihang umpisahan ang pag-proseso sa 

kanilang aplikasyon. Ang appointment letter ang magsisilbing opisyal na pahayag o pagbibigay-alam ukol dito. 

Kailangang mag-apply kaagad. Ang inyong aplikasyon sa visa at sariling petisyon ay kakanselahin pagkaraan ng isang (1) 

taon kung pababayaan ang pagtaguyod nito, o kung inyong ipagwawalang-bahala ang pagbigay sa mga karagdagang 

dokumentong hiniling ng consular officer sa inyong interbyu.  

 

PAALALA PARA SA EDAD 21. Ang Child Status Protection Act (CSPA) ay isina-batas para tugunan ang suliranin ng 

mga anak na inabutan ng edad na dalawampu’t isa (21) dahil sa pagka-antala sa pag-proseso ng kanilang petisyon. Sa 

ilang mga kaso, pagpapasiyahan lamang kung ang isang aplikante ay maaaring makinabang sa ilalim ng CSPA pagkatapos 

suriin ng isang consular officer ang kanyang aplikasyon. Para sa karagdagang impormasyon hinggil sa CSPA at kung ito 

ay naaangkop sa inyong kaso, maaari kayong bumisita sa aming website sa https://ph.usembassy.gov/visas/immigrant-

visas/.   

 

 

 

http://www.uscis.gov/portal/site/uscis
http://www.uscis.gov/portal/site/uscis
http://www.uscis.gov/portal/site/uscis
https://ph.usembassy.gov/visas/immigrant-visas/
https://ph.usembassy.gov/visas/immigrant-visas/

KARAGDAGANG KAALAMAN: 

 

 Immigrant Visa FAQ: https://travel.state.gov/content/visas/en/immigrate/nvc/immigrant-processing-faqs.html 

 

 Legal Rights and Protections: http://travel.state.gov/content/visas/en/general/Your-Rights-and-Protections.html 

 

 Fraud Prevention Warning: https://travel.state.gov/content/visas/en/general/fraud.html  

 

 Guide for New Immigrants: https://www.uscis.gov/tools/settling-us/welcome-united-states 

 

 A to Z Index: https://travel.state.gov/content/visas/en/general/a-z.html  

 

 

KARANIWANG KATANUNGAN (FAQ) 

 

Sino ang dapat pumunta sa appointment? 

Tanging ang mga aplikante lamang ang dapat pumunta sa appointment. Ang mga kaibigan, kamag-anak, abogado, ahente 

at iba pang indibidwal na walang kaukulang appointment ay hindi pahihintulutang pumasok sa Embahada. 

 Ang mga aplikante na may gulang na 18 pababa ay maaring samahan ng magulang o guardian. 

 Ang mga aplikante na may kapansanan ay maaaring samahan ng tagapag-alaga, bantay o tagapagsalin. 

 

Kelan ako dapat dumating? 
Ang mga aplikante ay dapat na dumating 15 minuto bago ang takdang oras ng interbyu. Ang mga aplikanteng darating ng 

mas maaga sa labinlimang (15) minuto bago ang kanilang interbyu ay paghihintayin sa labas ng Embahada. 

 

Ano ang di-dapat dalhin sa appointment? 
Para sa kaligtasan ng lahat, ang mga aplikante sa visa ay pinagbabawalang magdala ng cell phones o anumang electronic 

devices sa loob ng Embahada. Ang mga aplikanteng may dala ng mga nabanggit na kagamitan ay hindi pahihintulutang 

makapasok. Iwanan ang inyong electronic equipment sa ligtas na lugar sa labas ng Embahada sa araw ng inyong interbyu.  

 

Paano ko makukuha ang inisyung visa? 

Ang immigrant visa ay ihahatid ng mapagkakatiwalaang serbisyo ng courier. Ang 2GO commercial courier ang bagong 

nagbibigay serbisyo ng courier ng Embahada. Ang mag visas ay ihahatid ng 2GO sa itinakdang adres ng aplikante ng 

walang karagdagang bayad. Ang mga aplikante ay may opsiyon na kuhanin ang mga visas sa pinakamalapit na sangay 

ng 2GO. 

 

Ano pa ang kailangan kong malaman? 
WALANG KASIGURADUHAN ANG PAG-ISYU NG VISA. Huwag munang pagtibayin ang anumang planong 

paglalakbay papuntang U.S., magbenta ng mga ari-arian, o magbitiw sa inyong tungkulin o trabaho hangga’t hindi 

naihahatid ang visa sa inyo. 

 

B     B A L A 
 

ANG MANLINLANG O MANDAYA PARA SA VISA AY ISANG MALALA O MABIGAT NA PAGLABAG SA BATAS PANG-

IMIGRASYON NG U.S. ANG ANUMANG PAGTANGKANG PAGSISINUNGALING SA MAHAHALAGANG BAGAY O 

PANLILINLANG SA CONSULAR OFFICER AY MAAARING MAGING DAHILAN PARA MALAGAY SA PANGANIB ANG INYONG 

APLIKASYON NGAYON AT SA HINAHARAP.     

  
**KUNG MAYROON MANG HINDI PAGSANG-AYON ANG INGLES AT ANG SALING FILIPINO, ANG PAHAYAG SA INGLES ANG 

MANANAIG.**   

 

https://travel.state.gov/content/visas/en/immigrate/nvc/immigrant-processing-faqs.html
http://travel.state.gov/content/visas/en/general/Your-Rights-and-Protections.html
https://travel.state.gov/content/visas/en/general/fraud.html
https://www.uscis.gov/tools/settling-us/welcome-united-states
https://travel.state.gov/content/visas/en/general/a-z.html

